Maiorga Ramírez Erro jaunak galdera egin du Vinsak etxebizitzen salerosketarako egin duen azken kanpainari buruz.

Legebiltzarreko Erregelamenduko 113.1 artikuluan ezarritakoa betez, galdera horren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agindu dut. Galdera argitaratu zen 2009ko ekainaren 19ko 63. Nafarroako Parlamentuko Aldizkari Ofizialean.

ERANTZUNA

Nafarroa Bai parlamentu-taldeko foru parlamentari Maiorga Ramírez Erro jaunak galdera egin du Vinsari buruz eta etxebizitzen salerosketarako azken kanpainari buruz. Hona Lurraldearen Antolamendu eta Etxebizitza kontseilariaren erantzuna:

1.- Noiz egin zuen etxebizitzen salerosketarako azken kanpaina?

Salerosketarako azken kanpaina 2008ko abenduaren 1etik 31ra bitartean egin zen.

2.- Zenbat etxebizitza sartu zituen kanpainan?

1.318 etxebizitza.

3.- Zenbat eskabide jaso ziren?

6.508 eskabide jaso ziren; haietatik, 100 ez ziren onartu eta 6.408 onartu ziren.

4.- Zenbat jende dago itxaron zerrendan?

Onartutako 6.408 eskabideetatik, etxebizitza bat eskaini zaie behin betiko 1.318 adjudikazio-hartzaileri. Itxaron zerrendakoei dagokienez, berriz, zerrenda hori egunero-egunero aldatzen ari den arren, gaur arte 864 pertsonari dei egin zaie. Horrenbestez, 4.226 pertsona geratzen dira itxaron zerrendan.

5.- Itxaron zerrendan daudenek jaso al dute inolako jakinarazpenik?

Itxaron zerrendan daudenei, zerrendan duten tokira iristen denean dei egiten zaie.

6.- Itxaron-zerrendako zenbat pertsonak lortu dute, azkenean, etxebizitza bat erostea?

Eskatutako datua etengabe aldatzen doa, zeren eta eskainitako etxebizitzen kopuru handi bat baitago erantzuna jasotzeko zain dagoena. Halere, une honetan, zerrendako 199 pertsonak berretsi dute eskaini zaien etxebizitza onartzen dutela.

Hori jakinarazten dizut, Nafarroako Parlamentuko Erregelamenduaren 186. artikuluan eta hurrengoetan xedatutakoa betez.

